
FRID ERICUS IV . IMP . TESTATUR APHILIPPO

MARCH . HACHBERd . PECUNIANM IN IMPERII SVUB -

SIDIUM DERBITAM ESSE S0OLUTAM .

ANN O eeeenrt

Ex Originali .

/ ir FxIDERICH von gottes gnaden Romiſcher Keyſer , zu al -

lentzeitten merer des Reichs , zu Hungern , Dalmatien , Croa -

tien &c . Kunig , Hertzog zu Oeſterreich , zu Steyr , zu Kernnden

vnd zu Crain , Graue zu Tyrel &c . Bekennen das vnns der Wolgeborn

vnnſer vnd des Reichs lieber getrewer Philips Marggraf von Hochberg ,

Graue zu Nüwemburg vnd Herr zu Rötlen für den Anslag der Cleinen

hilf ſo auf dem nechſtgehalten Tage zu Nüremberg durch vnnſer vnd

des heiligen Reichs Churfürſten , Fürſten vnd bottſchefſten zu ſeinem

Teil auff Ine beſchehen iſt bereitt aufsgericht vnd bezalt hat dritthalb -

hundert guldin Reiniſch . Darumb ſagen wir für vnns vnd vnnſer

nachkommen am Reiche denſelben Marggraf Philipſen vnd ſein erben

des oberürten Cleinen Anslags , auch aller pene , proceſs vnd hannd -

lung , vnnd was durch vnns vnnſern Camerprocurator Fiſcal oder ye -

mand anderer von vnnſern wegen darauf geſetzt , fürgenomen vnd be -

ſchehen iſt ganntz quitt , ledig vnd loss in krafft diſs briefs . Der Zzu

ZW.

Vrkund mit vnſerm keiſerlichen anhanngendem Innſigl beſigelt ,
geben iſt zu Vlm am Dreyundzweintzigiſten T

vnd

ag des moneds Decem -
bris , Nach Criſti geburd Viertzehenhundert vnd im Sibenundachtzigi -
ſten vnnſer Reiche des Romiſchen im Acht vnd Viertzigſten des keyſer -
thumbs im Sechsunddreyſsigiſten vnd des Hungriſchen im Newnund -

2weintzigiſten Jaren .

Ad mandatum dni Impatoris

Ipm .

